
Shri Navagraha Stotram

ஶ்ரீநவக்³ரஹஸ்தோத்ரம்

ஜ்யோதிர்மண்ட³லமத்⁴யக³ம் க³த³ஹரம் லோகைக-பா⁴ஸ்வந்மணிம்
மேஷோச்சம் ப்ரணதிப்ரியம் த்³விஜநுதம் சா²யபதிம் வ்ரு’ஷ்டித³ம் ।

கர்மப்ரேரகமப்⁴ரக³ம் ஶநிரிபும் ப்ரத்யக்ஷதே³வம் ரவிம்
ப்³ரஹ்மேஶாந-ஹரிஸ்வரூபமநக³़ ்ஹம் ஸிம்ஹேஶ-ஸூர்யம் ப⁴ஜே ॥ 1॥

சந்த்³ரம் ஶங்கர-பூ⁴ஷணம் ம்ரு’க³த⁴ரம் ஜைவாத்ரு’கம் ரஞ்ஜகம்
பத்³மாஸோத³ரமோஷதீ⁴ஶமம்ரு’தம் ஶ்ரீரோஹிணீநாயகம் ।

ஶுப்⁴ராஶ்வம் க்ஷயவ்ரு’த்³தி⁴ஶீலமுடு³பம் ஸத்³பு³த்³தி⁴-சித்தப்ரத³ம்
ஶர்வாணீப்ரியமந்தி³ரம் பு³த⁴நுதம் தம் கர்கடேஶம் ப⁴ஜே ॥ 2॥

பௌ⁴மம் ஶக்தித⁴ரம் த்ரிகோணநிலயம் ரக்தாங்க³மங்கா³ரகம் ।
பூ⁴த³ம் மங்க³ளவாஸரம் க்³ரஹவரம் ஶ்ரீவைத்³யநாதா²ர்சகம் ।

க்ரூரம் ஷண்முக²தை³வதம் ம்ரு’க³க்³ரு’ஹோச்சம் ரக்ததா⁴த்வீஶ்வரம்
நித்யம் வ்ரு’ஶ்சிகமேஷராஶிபதிமர்கேந்து³ப்ரியம் பா⁴வயே ॥ 3॥

ஸௌம்யம் ஸிம்ஹரத²ம் பு³த⁴ம் குஜரிபும் ஶ்ரீசந்த்³ர-தாராஸுதம்
கந்யோச்சம் மக³தோ⁴த்³ப⁴வம் ஸுரநுதம் பீதாம்ப³ரம் ராஜ்யத³ம் ।

கந்யாயுக்³ம-பதிம் கவித்வ-ப²லத³ம் முத்³க³ப்ரியம் பு³த்³தி⁴த³ம்
வந்தே³ தம் க³தி³நம் ச புஸ்தககரம் வித்³யாப்ரத³ம் ஸர்வதா³॥ 4॥

தே³வேந்த்³ர-ப்ரமுகா²ர்ச்யமாந-சரணம் பத்³மாஸநே ஸம்ஸ்தி²தம்
ஸூர்யாரிம் க³ஜவாஹநம் ஸுரகு³ரும் வாசஸ்பதிம் வஜ்ரிணம் ।

ஸ்வர்ணாங்க³ம் த⁴நுமீநபம் கடககே³ஹோச்சம் தநூஜப்ரத³ம்
வந்தே³தை³த்யரிபும் ச பௌ⁴மஸுஹ்ரு’த³ம் ஜ்ஞாநஸ்வரூபம் கு³ரும் ॥ 5॥

ஶுப்⁴ராங்க³ம் நயஶாஸ்த்ரகர்த்ரு’ஜயிநம் ஸம்பத்ப்ரத³ம் போ⁴க³த³ம்
மீநோச்சம் க³ருட³ஸ்தி²தம் வ்ரு’ஷ-துலாநாத²ம் கலத்ரப்ரத³ம் ।

கேந்த்³ரே மங்க³ளகாரிணம் ஶுப⁴கு³ணம் லக்ஷ்மீ-ஸபர்யாப்ரியம்
தை³த்யார்ச்யம் ப்⁴ரு’கு³நந்த³நம் கவிவரம் ஶுக்ரம் ப⁴ஜேऽஹம் ஸதா³॥ 6॥

ஆயுர்தா³யகமாஜிநைஷத⁴நுதம் பீ⁴மம் துலோச்சம் ஶநிம்
சா²யா-ஸூர்யஸுதம் ஶராஸநகரம் தீ³பப்ரியம் காஶ்யபம் ।

மந்த³ம் மாஷ-திலாந்ந-போ⁴ஜநருசிம் நீலாம்ஶுகம் வாமநம்
ஶைவப்ரீதி-ஶநைஶ்சரம் ஶுப⁴கரம் க்³ரு’த்⁴ராதி⁴ரூட⁴ம் ப⁴ஜே ॥ 7॥

வந்தே³ ரோக³ஹரம் கராலவத³நம் ஶூர்பாஸநே பா⁴ஸுரம்
ஸ்வர்பா⁴நும் விஷஸர்பபீ⁴தி-ஶமநம் ஶூலாயுத⁴ம் பீ⁴ஷணம் ।

ஸூர்யேந்து³-க்³ரஹணோந்முக²ம் ப³லமத³ம் த³த்யாதி⁴ராஜம் தமம்
ராஹும் தம் ப்⁴ரு’கு³புத்ரஶத்ருமநிஶம் சா²யாக்³ரஹம் பா⁴வயே ॥ 8॥

கௌ³ரீஶப்ரியமச்ச²காவ்யரஸிகம் தூ⁴ம்ரத்⁴வஜம் மோக்ஷத³ம்
கேந்த்³ரே மங்க³ளத³ம் கபோதரதி²நம் தா³ரித்³ர்ய-வித்⁴வம்ஸகம் ।

சித்ராங்க³ம் நர-பீட²க³ம் க³த³ஹரம் தா³ந்தம் குலுத்த²-ப்ரியம்
கேதும் ஜ்ஞாநகரம் குலோந்நதிகரம் சா²யாக்³ரஹம் பா⁴வயே ॥ 9॥

ஸர்வோபாஸ்ய-நவக்³ரஹா:! ஜட³ஜநோ ஜாநே ந யுஷ்மத்³கு³ணாந்
ஶக்திம் வா மஹிமாநமப்யபி⁴மதாம் பூஜாம் ச தி³ஷ்டம் மம ।

ப்ரார்த்²யம் கிந்நு கியத் கதா³ ப³த கத²ம் கிம் ஸாது⁴ வாऽஸாது⁴ கிம்
ஜாநே நைவ யதோ²சிதம் தி³ஶத மே ஸௌக்²யம் யதே²ஷ்டம் ஸதா³॥ 10॥

நித்யம் நவக்³ரஹ-ஸ்துதிமிமாம் தே³வாலயே வா க்³ரு’ஹே
ஶ்ரத்³தா⁴-ப⁴க்தி-ஸமந்வித: பட²தி சேத் ப்ராப்நோதி நூநம் ஜந: ।

தீ³ர்க⁴ம் சாயுரரோக³தாம் ஶுப⁴மதிம் கீர்திம் ச ஸம்பச்சயம்
ஸத்ஸந்தாநமபீ⁴ஷ்ட-ஸௌக்²யநிவஹம் ஸர்வ-க்³ரஹாநுக்³ரஹாத் ॥ 11॥

॥ இதி ஶ்ரீநவக்³ரஹஸ்தோத்ரம் ஸம்பூர்ணம்॥

